
рулық-тайпалық жүйе бойынша жүрген. Жер қоғамдық меншікте болған. Әр ру-тайпаның 
өзінің жаз жайлайтын жайлауы мен қыс қыстайтын қыстауы болған. Ол туралы біз 
қарастырып отырған түркі – парсы деректерінде біршама мәліметтер кездеседі. Бізге белгілі 
және әлі де зерттеуші – ғалымдардың назарына ілікпеген тың деректерді тауып, осы мәселені 
одан әрі зерттей отырып, қазақ халқының қалыптасуындағы этникалық үрдістердің қыр-
сырын анықтау отандық тарих ғылымы алдындағы негізгі мәселелердің бірі екендігін алдыға 
тарпақпыз. 

Еліміз егемендік алып, тәуелсіз мемлекет құрғанымызда ел қамын ойлап, сол жолда 

өздерінің саналы ғұмырын құрбан еткен азаматтардың шынайы ғұмырларын тереңдей 
зерттеу тек тарихшы ғалымдар ғана емес басқада ғылым саласындағы ғалымдарымыздың 
атқарған еңбектері жетерлік. Айтар болсақ филология, журналистика тағыда басқа 
салалардағы зерттеушілердің еңбектерінен де көреміз. Сондай зерттелу үстінде жылдан 
жылға тың деректермен мәліметтер қатарынан шетелдік, отандық архив мұрағаттарынан 
табылып жатқан деректерде Алаш зиялылары қызметінің алатын орны ерекше. 

 Солардың ішінде әліде тың деректерді қажет ететін және қолда бар деректерді 
деректанулық талдаудан өткізетін Алаш өкіметінің басшысы Ә.Бөкейханов туралы ғылыми 
зерттеулер молынан керек етеді. Бұл мәселе ұлт көсемі Ә.Бөкейханов туралы ғылыми 
зерттеулер қаралмай жатыр деген ойымыз емес табылған деректерді дұрыс өз орнына 
пайдаланып нақтырақ жетілдіру әлі де болса азырақ. Жалпы тақырыбымызда аталғандай ХХ 
ғасырдың алғашқы ширегінде басылып тұрған сол кезеңдегі мерзімді басылымдардың бірі 
«Қазақ» газеті бізге Ә.Бөкейхановтың қызметі туралы нақты мәліметтер беретіні анық. Олай 
дейтініміз «Қазақ» газеті Ә.Бөкейхановтың тікелей араласуымен өмірге келгені баршамызға 
белгілі. Негізінен келгенде Ә.Бөкейхановтың қызметі туралы зерттеулер жүргізгенде әртүрлі 

басылымдағы ұлт көсемінің мақалаларына көңіл бөлсек зерттеуіміздің оңтайлы шығатыны 
анық [1,28].  

Зерттушілердің пайымдауынша Ә.Бөкейхановтың мыңға жуық мақала мен очерктен 
және тағы да басқа туындылардан тұратын ғылыми публицистикалар 1917 жылғы Ақпан 
төңкерісіне дейін және одан кейінгі 1927 жылға дейін 50 ден астам қазақ және орыс газет – 
журналдарында, төңкеріске дейін ғана 30 ға жуық қазақ – орыс басылымдарында жарық 
көрген. Ә.Бөкейхановтың қаламынан туып, түрлі мерзімді басылымдарда жарық көрген 
туындыларының географиясы да қазіргі кең байтақ Еуразия кеңістігін қамтиді. Оның ең 
алғашқы бір топ мақаласы 1889 жылы Дала генерал губернаторының ресми үнқағазы ретінде 
Омбыда шығып тұрған «Особые прибавленія къ «Акмолинскимъ областнымъ ведомостямъ» 
газетінің қазақша қосымшасы «Дала уәлаятының газетінен» көрінсе, көп ұзамай оның түрлі 
бүркеншік есімі көрсетілген туындыларын 1917 жылғы Ақпан төңкерісі мен Қазан бүлігіне 
дейінгі бір Омбының ғана «Степной край», «Степной пионер», «Омичъ» «Иртыщ», «голосъ 
степеи», «Семейдің «Семеипалатинские областтные ведомости», «Семипалатинские 
листокъ», Ташкенттің «Туркестанские ведомости»,Орынбордың «Қазақ» газеті   мен 
қазақтың тұңғыш «Айқап» журналынан С.Петербордың «Речь», «Сынъ отечества», «Наша 
жизнь», «Слово», «Восточное оброзение», Ресей мұсылмандарының «Въ мире 
мусулманства», «Мусульманская газета» басылымдарынан және тағыда басқа журналдар 
беттерінде жарық көрген [2,47]. 

 Ә.Бөкейхановтың басылымдарда басылған мақалаларында өз аты тікелей бермей 
бүркеншік есімдермен берілгендігін атап өтілгенді. Ол зерттеуші ғалымдар зерттеулерінде 
мынадай есімдер Ә.Бөкекейхановтың бүркеншік есімдермен мақала бергенін байқаймыз. 
«Қыр ұғлы», «Қыр баласы», «Ғали хан», «Әлихан», «Ғ.Б», «Ә.Б», «Арыс ұлы», «Түрік 
баласы», «Қалмақбай»  бұл аталған есімдер қазақша басылған мақалаларда кездессе орыс 
басылымдарында бұданда асып түсетіндігін мерзімді басылымдардан байқауға болады 
[3,84]. 

Тарихшы ғалым М.Қойгелдиевтің айтуынша «Қазақ» газетінің материалдары екі 
тұрғыдан құнды деп мәлімдеді. Біріншіден газет материалдары ХХ ғасырдың алғашқы 
жиырма жылдығындағы қазақ қоғамындағы болып өткен түрлі қоғамдық үрдістерді зерттеп 
тану үшін аса бағалы деректер көзі болып табылады. Екіншіден, ғасыр басындағы ұлт 
азаттық қозғалыстың қалыптасып, даму арнасында өмірге келген бұл басылым, ең алдымен, 
бостандық үшін күрес идеологиясының қалыптасуына қызмет етті  деп көрсетеді. Тарихшы 
ғалым М.Қойгелдиевтің түйіндеуінше отарлық езгі мен феодалдық мешеулікке қарсы ұлт 
зиялылары жүргізген азапты күрестің негізгі идеялық бағыттары мен кезеңдерін «Қазақ» 
материалдарынсыз мейлінше тура түсіну, әрине, мүмкін емес деген қорытындымен 
айғақтаған еді «Алаш қозғалысы» еңбегінде.  Бұл жерде байқағанымыздай Алаш өкіметіне 
«Қазақ» газетінің тікелей қызмет еткенін еш даусыз байқаймыз яғни Алаш өкіметінің 
басшысы Ә.Бөкейхановтың негізгі көзқарастары «Қазақ» газетінде еркін жазылғанына еш 
күмән келтіре алмаймыз. Аталған «Қазақ» газеті тәуелсіз газет екендігіне көз жеткізуге әбден 
болады [4,56]. 

Ғалым тарихшы М.Қойгелдиевтің мұрағат деректерінен алған материалдары  бойынша 
Орынбор  губернаторының 1913 жылы 5 қаңтардағы жоғары баспасөз басқармасына берілген 
бұйрығында Торғай облысы, Қызылшеңгел болысы, 8 - ауылдың қазағы М.А.Оразаевқа және 
Торғай уезі, Тосын болысы, 5 – ауылдың қазағы А.Байтұрсыновқа Орынбор қаласында қазақ 
тілінде аптасына бір рет шығатын «Қазақ» газетін төмендегі бағдарламамен шығарып тұруға 
рұқсат берілгендігі жазылған: Үкімет тарапынан бұйрық – жарлықтар, ішкі және сыртқы 
хабарлар, қазақтың тарихы мен тұрмыс жайы, этика, тарих, этнография және мәдениет 
мәселелер, экономика, сауда, кәсіп, ауыл шаруашылығы, мал шаруашылығы, халық ағарту, 
мектеп медресе, тіл және әдебиет мәселелері, тазалық, денсаулық және малдәрігерлік жайы, 
фельетондар, корреспонденциялармен жеделхаттар, жергілікті хроника, суреттер, почталар 
(хаттар) және құлақтандырулар [5,181]. 

Жалпы аталған «Қазақ» газетінде отаршылдық езгіге қарсы күрес жүргізудің әр түрлі 
жолдарымен жүріп ұлт зиялыларының жан жақты білім иелері екенін байқаймыз. Мәселен 
Ә.Бөкейхановтың қазақ қоғамының нағыз реформаторы екенін «Қазақ» газетінің 1913 жылы  
басылған «Қазақтың тарихы» мақаласында орыстың атты ғаскері казак атанғандықтан біздің 
қазақ өзінің атынан айырылып, қырғыз атанып жүрмекші емес. Қазақтың жер мәселесіне 
байланысты «Қазақ» деген мақаласынанда «1913 жылы орыс қол астындағы қазақ саны 5 
миллион 64 мың болады. Қазақ һәм қырғыз Шыңғысхан заманынан бері жеті жүз жыл 
шамасында 9 облыс жерінде жүріп тұрды. Ә.Бөкейхановтың аталған мақаладағы алынған 
адам есебі 1910 жылы жарық көрген «Формы национального движения в современных 
государствах» СПб кітабындағы мәліметтер бойынша жарияланған болатын. Сонда 
байқағанымыз біріншіден қазақтың өз ата -  бабасынан қалған жерінде шұрайлы жерлердің 
өз пайдасына іске аспай отаршылдыққа кеткенін меңзесе, екіншіден қазақ һәм қырғыз деген 
атуларға жеке тоқталып өткен. Газетіміздің үздіксіз шығуына байланысты сонымен қоса 
«қазақ» газетін қаржыландыру мәселесі алдыңғы орында тұрғандықтан Ә.Бөкейханов бұл 
мәселеде тікелей өзі араласқанын аңғаруға болады. «Қазақ» газетіндегі 1913 жылғы № 41 
санындағы «Ұры тию» мақаласында. «Үш жылдан бері «Айқап» журналы шығып тұр, бір 
жылға жақын «Қазақ» газетасы шығып тұр. Бұлардың екеуінің басындағы кісілер газета мен 
журанал ісіне оңашалап шықпай, басы басқа қызметке байлаулы күйінде іс жүргізіп отыр. 
Газетаға оңашаланып шығайын десе, салмақ газетаға түседі, оны көтеретін газетада салып 
отырған бұлардың сомалары жоқ. Байлар жомарттық қылмады деп қарап отыруға бола ма? 
Екінші жолмен іс жүргізуге ойлап тұрмыз. Қазақтың кесек сома шығарарлық байлары аз 
болғанымен аз сомасымен, адамгершілігімен серіктікке жарайтын азаматтары аз емес.  

Жалпы алғанда Әлихан Бөкейхановтың «Қазақ» газетіндегі мақалалары екі жүзге жуық 
ең түйінді деген мәселелеріне тоқталған. ХХ ғасырдың басындағы қазақ елінің саяси 
әлеуметтік өмірінің ең түйінділеріне, қазақ шаруашылық жағдайына,  жер мәселесіне,  басқа 
елдермен қарым қатынасына оқу – ағарту, бала тәрбиесіне, әдебиет пен шежірге арналған 
мақалалары жарияланған. 1917 жылғы 21 қарашадағы санында Ә.Бөкейхановтың 
басшылығымен құрылған «Алаш» партиясы програмассының жобасы «Қазақ» газеті арқылы 
бізге жеткен құнды дерек екендігін мойындаймыз. 

Ә.Бөкейхановтың «Қазақ» газетінде басылған сын мақалаларында мол тарихи – 
этнографиялық мәліметтер бар. Шәкәрім Құдайбердиевтің 1912 жылы жарық көрген кітабы, 
«Қалқаман – Мамыр» туралы сын мақаласы газеттің 1915 жылы 121 – санында жарияланған. 
Сондай - ақ Шәкәрім Құдайбердиевтің «Түрік, қырғыз, қазақ һәм хандар шежіресі» атты 
кітабына газеттің 1913 жылғы 12 – санында мақала арнайды. Бұл мақалада қазақ елінің 
тарихы, шыққан тегі туралы құнды деректер молшылық. 1914 жылы орынборда «Үміт» 
баспасынан жарық көрген «Қарақыпшақ Қобыланды батыр» кітабына сын мақаласын 
газеттің 1915 жылғы 126 – 129 сандарында жариялайды. Осы мақалада Ә.Бөкейханов Абай 
өлеңдеріне, Шәкәрім Құдайбердиевтің «Шежіресіне» Шоқан Уалихановтың ғылыми 
еңбектеріне сілтеме жасай отырып, жырдың көркемдігі туралы, тарихы туралы көптеген 
құнды мәліметтер келтіреді [6,93]. 

Қорыта келгенде «Қазақ» газеті осынау аз ғұмырының ішінде барша қазақ 
зиялыларын ортақ мақсат жолында топтастыра алды және ұлттық – демократиялық «Алаш» 
партиясының ұйымдасуына ұйтқы болған да осы газет. Бірақ іс жүзінде мүлде басқа 
принцпті басшылыққа алған Кеңес өкіметінің қаһарына қарсы тұру мүмкін болмай қалды. 
Алайда қиын қыстау заманда «Қазақ» газеті өз міндетін атқарды. Және де орта және жоғарғы 
білімді қазақ зиялыларының басым көпшілігі «Қазаққа» ерді, Ә.Бөкейханов «Қазақтың» 
басты жетекшісі болып өз нәтижесінде жүргізе алды. Қазақ газетінде қалыптасқан 
ағартушылықпен бірге қазақ ұлтшылдығы да өмірге келді. Аталған қазақ ұлтшылдығының 
қалыптасуы да - ХХ ғасырдың басында қазақ ұлтының дұрыс даму жолында түскендігінің 
көрінісі.       

Елбасымыздың "Болашаққа бағдар: рухани жаңғыру" бағдарламасы өткен тарихты 

тереңірек зерделеуге жол ашады. Жаңарған еліміздің жарқын болашағын бағдарлауда  
бабалар жүріп өткен жолдағы игі істерді, мәдени, рухани қайнарларды, ғаламдық тұтастықта  
халқымыздың «ұлттық кодын» сақтау міндеттері қойылып отыр. Осы  тұрғыдан қарастырсақ, 
тарих көлеңкесінде қалған мәселелердің бірі –көне қазақ мифтері, аңыз-әңгімелері.  

Ежелгі замандарда адамзаттың өзінің шығу тегі және қоршаған ортасы: дүниенің 
жаратылуы жөнінде дүниетанымдық түсініктері қалыптасты. Жазу-сызу болмаған 
замандарда бұл түсініктер ауызша дәстүрмен эпос, аңыз әңгімелер, мифтер, салт-дәстүр, 
әдет-ғұрыптар, тіпті сөздік қор арқылы бізге жетті. Алайда кеңестік формациялық 
методология мен тек жазба дерекке сүйенетін батысевропалық позитивтік әдіс ауызша 
тарихты дерек ретінде  қолдануға тиым салып, көптеген ұлттарды, соның ішінде, қазақ 
халқын да «тарихы жоқ» халықтар қатарына қосты.   

ХХ-ХХІ ғғ., тоғысындағы тарих ғылымындағы жаңалықтар мифтердің адамзаттың 
тарихи санасының алғашқы сатысы екендігін тұжырымдады. Осылайша  ел тарихының 
ақтаңдақтарын  ашуда, әсіресе, ұлтымыздың этноним атауларының шығу тарихын халық 
арасында сақталған  мифтерді пайдалану  мүмкіндіктері туды.  

Қазіргі кезде біз қолданып жүрген этнонимдік көптеген атаулардың түп төркіні ежелгі 
дәуірлерге барып тіреледі. Қазақ тарихнамасындағы ең таласты мәселелердің бірі - 
ұлтымыздың егіз атауы «Алаш» мәселесі. Алаш этнониміне қатысты Ш.Уәлиханов, 
Ә.Бөкейханов, Ш.Құдайбердіұлы, Қ.Халид, О.Әлжанов, Б.Кәрібаев, Ә.Хасенов, А.Левшин, 
Н.Аристов, П.Рычков т.б. пікірлері бәрімізге белгілі. Осы мәселені жаңаша пәнаралық 
әдістер мен  мифтік– лингвистикалық қырынан зерттеген зерттеушілердің бірі – С.Қондыбай.  
 Маңғыстаулық зерттеуші Серікбол Қондыбай (1968 – 2004) – ғұмырының жартысын 
қазақтың тарихын, мәдениетін, салт-санасын жаңғыртуға арнап, сүбелі үлес қосқан 
өлкетанушы,  географ,  публицист, этнограф-ғалым. 1991 жылы Қазақ Ұлттық университетін 
“географ-геоморфолог” мамандығы бойынша бітірген ол 1991 – 1997 жж. Маңғыстау, Үстірт 
мұражай-қорығында, облыстық экология және биоресурстар басқармасында қызметкер, орта 
мектепте мұғалім, өлкетану, туризм, ландшафт эстетикасы мәселелері саласында зерттеу 
жұмыстарын жүргізді.  

Оның шығармашылық қызметінің шырқау шегі – байырғы қазақ шежіресі мен 
әфсана аңыздарын, мифологиясын, тарихи этногенезін қамтитын «Маңғыстау географиясы», 
«Қазақ мифологиясына кіріспе» (1997), «Маңғыстау мен Үстірттің киелі орындары» (2000), 
«Есен-қазақ» (2002), «Гиперборея: түс көрген заман шежіресі» (2003), «Арғықазақ 
мифологиясы» (2004), «Эстетика ландшафтов Мангистау» (2005), «Маңғыстаунама» (2006), 

